
284 LIBER spECIALISs GRATIA .

dinem suæ consolationis ipsi immitteret , et ad patientiam

animaret , nec unquam permitteret gravamen illud absque

fructu deperire ; ita si contingeret hominem postmodum ex

sua fragilitate illud resumere , inde scilicet cogitando vel

loquendo , hoc quam citius pœnitentia deleretur . Sed cum

homo gravamen suum ipse vult portare , labiturin impatien -

tiam , et quo plus tractat , nünc inde loquendo , nunc cogi -

tando , eo gravius et amarius sibi erit ; et cum postmodum ad .

Se redit , jam illud Deo offerre non audet , quia nec illum

decet . Attamen adhuc non diffidat , sed confessione et pœni —

tudine illud purgatum , Deo humili spiritu et corde contrito

studeat propinare .

Post hæc Dominus personam illam benigne amplexatus

est dicens : Nemo tollet a me animam tuam . ↄ Benedicens

etiam eam , signum crucis impressit ei dicens : « Divinitas

mea benedicat te , humanitas mea confortet te , pietas mes

foveat te , amor meus conservet te . v

CAPUT XXVII .

QUALITER ANIMA CHRISTO coLLUDAT , ET DE DEclis .

LTEnA vice cum pro eadem persona Virginem gloriosam
A exoraret , visum est ei quod beata Virgo daret ei tres

decios dicens : Hos da ei ex parte mei , ut cum his Filio

meo colludat ; assolet enim sponsus sponsæ colludenti ,

annulos , monilia , et si quid habet delectabile quod manibus

operata est , sibi per ludum auferre ; similiter et ipsa quid -

quid sponsus habuerit , sibimet vindicare . » Tunc illa

divinitus inspirata , intellexit per unicum punctum decii de -

signari hominis , vilitatem et dejectionem , quam tunc -

Christo quasi in ludo exponit , cum omni abjectione et

quælibet adversa Christo libens offert , eligens sponte subjici

omni creaturæ ; ipsa vero Christo sua auſert , cum Christus

suam exaltationem et condignum honorem , quem Deus

Pater sibi dedit , pro dejectione qua pro homine in terris

seipsum humiliavit dicens : Ego Sum vermis et non homo ,

opprobrium hominum et abjectio plebis , ( Ps . xxi . ) e contra

animæ donat .

Duo puncta significant corpus et animam quæ tunc anima

exponit ,cum omniĩa opera sua tam spiritualia quam corporalia ,

ex amore , Christo in laudem ſacit ; pro quibus et illi vicissim

omnia opera divinitatis et humanitatis suæ rependit . Tria

punctasunt tres animæ virtutes , scilicet memoria , intellectus

ei voluntas, quas tunc anima in ludo jactat , cum in his secun -

dum Dei beneplacitum se regit ; ipsa vero quæ sponsi sunt ,

acquirit , cum sanctæ Trinitatis imaginem ad quam facta est .

in se irreprehensibilem Christi gratia repræsentat . Quatuor

vero puncta tunc anima jactat , cum se totam Deo in pro -

speris et adversis , in præsentibus et futuris committit : cui

Christus sua e contra jactat , cum quatuor mundi partes cum

omnibus quæ in eis sunt , quæ sua sapientia ( a ) potenterregit ,

animæ subjicit et servire facit . Quinque puncta sunt quin -

que sensus animæ , quæ tunc jactat cum sensuum suorum

secundum Dei placitum fruitur : cui Christus sua quinque

vulnera quæ pro ejus amore et salute pertulit , cum effectu pas -

sionis suæ impendit . Sex puncta sunt sex hominis ætates ,

quas tunc homo jactat cum se omnibus diebus vitæ suæmale

et negligenter vixisse confitetur : cui Christus e contra suam

sanctissimam conversationem et totam vitam suam cum

omni perfectione virtutum suarum in hoc ludo benigne ob -

jectat .

( a) potentia . Cod . Guelſerbyt .

